
VWAYAJ AN TRANSPÒ PIBLIK POU 1 DOLA: GOUVÈNÈ HOCHUL ANKOURAJE 
NOUYÒKÈ YO POU PWOFITE PWOGRAM RABÈ "WIKENN IVÈ" MTA A  

  
Fanmi ak zanmi ki gen tikè chak mwa yo ka monte pou 1 dola sou LIRR ak Metro-

North  
  

Rabè pou pasaje yo ap kòmanse jodi 4 janvye a  
  

Li bati sou pwomès Gouvènè Hochul te fè pou l fè transpò piblik pi abòdab, pi 
aksesib ak plis fyab  

  
  
Gouvènè Kathy Hochul jodi a te ankouraje moun ki gen tikè chak mwa nan Wout Ray 
Long Island (Long Island Rail Road, LIRR) ak Wout Ray Metro-North (Metro-North 
Railroad) pou yo pwofite pwogram rabè "Wikenn Ivè" MTA a, ki kòmanse jodi a. 
Pwogram nan bay moun ki gen tikè chak mwa yo posiblite pou yo vwayaje ansanm ak 
de zanmi oswa manm fanmi pou sèlman 1 dola nan nenpòt estasyon tren LIRR ak 
Metro-North sèvi nan samdi ak dimanch. "Wikenn Ivè" elaji pwogram rabè "Samdi Ete" 
MTA a, epi li vize pou fè transpò piblik pi abòdab ak pi aksesib pou Nouyòkè yo.  
  
"Pwogram 'Wikenn Ivè' nou an fè eksplorasyon Eta Nouyòk pi abòdab pou pasaje yo 
atravè rejyon an — sa ki redui pri tikè LIRR ak Metro-North nan wikenn a sèlman 1 dola 
pou fanmi ak zanmi k ap vwayaje ak vwayajè chak mwa yo", Gouvènè Hochul te 
deklare. "Mwen pran angajman pou diminye depans yo ak amelyore sèvis pou tout 
pasaje transpò piblik yo, epi 'Wikenn Ivè' se yon fason amizan pou vwayaje epi wè tout 
sa rejyon an gen pou ofri."  
  
Prezidan ak Direktè Egzekitif Jeneral MTA, Janno Lieber, te deklare, "Nou pa 
bezwen pèdi tan nan sikilasyon nan ivè sa a tandiske LIRR ak MNR ap ofri yon kokenn 
chenn sèvis ak pri ki pi abòdab depi plizyè ane. Chwa pou vwayaj la klè, kit w ap dirije w 
nan direskyon Poughkeepsie oswa Port Jefferson."  
  
Prezidan Wout Ray Long Island lan, Rob Free, te deklare, "Pran tren an se fason ki 
pi rapid ak pi rantab pou ale nan plizyè santèn destinasyon ivè atravè Long Island ak Vil 
Nouyòk. LIRR te bay nivo rekò nan pèfòmans alè ak sèvis ogmante atravè sistèm nan, 
epi nou planifye pou kontinye siksè sa a an 2025. Poukisa pou gaspiye tan chita nan 
sikilasyon alòske w ka chita sou yon telesyèj oswa yon vesi nèj?"  



  
Prezidan Metro-North Railroad, Catherine Rinaldi, te deklare, "Metro-North se pi 
bon fason pou jwi aktivite ivè atravè Nouyòk. Rabè nan Wikenn Ivè a rann li pi fasil pase 
avan pou w jwi tout sa Empire State la gen pou ofri, kit w ap fè yon vwayaj nan yon 
estasyon eski oswa w ap vizite fanmi ak zanmi w yo."  
  
Lide vwayaj pou 1 dola  
Nan dat 31 desanm 2024, Gouvènè Hochul te anonse lansman Defi Byennèt Pak Eta 
2025 la kòm yon pati nan inisyativ "Dekonekte sou Entènèt, Soti" li a. Defi a gen ladan 
50 misyon, epi ankouraje Nouyòkè yo vizite pak lokal pa yo ak sit istorik yo pou 
ogmante rekreyasyon deyò. Kèk nan sit espektakilè sa yo ak bèl peyizaj nan pak eta 
Nouyòk yo sitiye olaj Metro-North oswa LIRR, epi yo pral koute moun ki gen tikè chak 
mwa yo sèlman 1 dola nan wikenn pou yo mennen yon zanmi oswa yon manm fanmi. 
Fè yon vwayaj pou ale nan yon pwomnad jis vin pi abòdab, ak nouvo defi byennèt la 
pral rann ekskisyon an alafwa konpetitif ak enteresan.  
  
Nouyòkè yo ka pwofite tarif 1 dola sou LIRR ak Metro-North, epi vwayaje nan nenpòt 
destinasyon vwayaj yo sijere yo.  

• Metro-North: Liy Hudson, Estasyon Cold Spring — Yon vilaj nan Konte 
Putnam, ak yon bèl peyizaj ak gwo aksè ak aktivite deyò, Cold Spring se yon 
estasyon sou liy Hudson lan. Toupre estasyon tren an gen yon panorama ki bay 
sou rivyè Hudson lan. Vizitè yo ka vwayaje tou nan diferan santye nan Prezèv 
Pak Eta Hudson Highlands lan, epi vizite boutik ak restoran ki tou pre anba lavil 
yo apre sa.  

• Metro-North: Liy Hudson, Estasyon Beacon lan — Breakneck Ridge se youn 
nan mòn panoramik Hudson Highlands yo, epi pwen depa li yo se yon bon 
destinasyon pou amatè randone yo. Avèk yon lòt opòtinite pou Nouyòkè yo 
"Dekonekte sou Entènèt, Soti" epi ranpli kèk nan 50 misyon yo etabli nan defi 
byennèt la. Lòt atraksyon nan Beacon lan gen ladan vizite Beacon Flea Market, 
vizit galeri yo ak boutik antik yo nan Main Street la, ak eksplore kèk nan sit istorik 
Beacon yo.  

• Metro-North: Liy New Haven la, Estasyon New Haven, CT — Nouyòkè yo ka 
ale andeyò eta pou rive New England, depi ke teritwa Metro-North la pwolonje, 
epi vizite New Haven, Connecticut. Rekonèt pou plizyè twonson ki pote kamyon 
manje ki mezire plizyè kilomèt longè ak kay Yale University, vizite New Haven se 
yon opòtinite pou pwofite sistèm transpò piblik nou an ak travèse liy eta yo nan 
yon pri abòdab.  

• LIRR: Sikisal Montauk la, Patchogue — Youn nan sant vil ki nan Long Island, 
Wout Prensipal Patchogue la anime ak nouvo boutik ak restoran ki pwomèt. Ki 
sa ki fè Patchogue reprezante yon destinasyon pou vizite se sèn atistik li yo — 
vizitè yo ka ale nan yon espektak nan Patchogue Theatre for the Performing Arts 
(Teyat Patchogue pou Atizay sou Sèn) ak vizite Museum of Contemporary Art 
(Mize Atizay Kontanporen), pou site aktivite sa yo sèlman.  

• LIRR: Sikisal Montauk, Bay Shore — nan South Shore nan Long Island, Bay 
Shore gen yon sant vil favorab pou pyeton epi li bay aksè ak Fire Island atravè 



bato pasaje. Avèk ti biznis inik ak yon seleksyon restoran ak aktivite apwopriye, 
yon vizit nan Bay Shore pral yon jounen memorab.  

• LIRR: Sikisal Montauk, Montauk — Yon vilaj nan Eastern Long Island, yo 
konnen Montauk pou bèl plaj li yo ak bò lanmè li yo, ki gen ladan boutik ak 
restoran li yo. Pran tren pou ale Montauk ta ka yon vwayaj ki dire yon wikenn, 
paske pri tikè 1 dola yo aplike pou moun ki gen tikè chak mwa samdi ak dimanch 
yo.  

  
Sistèm Transpò Vil Nouyòk la kontinye reyalize rekò pasaje yo ak pi wo nivo pèfòmans. 
Nan dat 13 desanm 2024, Gouvènè Hochul te anonse ke MTA reyalize yon kantite 
pasaje rekò 4.5 milyon pasaje nan dat 12 desanm 2024, pi gwo kantite pasaje yo te 
anrejistre apre pandemi an depi 11 mas 2020. Kòm gen plis vwayajè ki kontinye ap 
itilize sistèm transpò piblik la, envestisman nan MTA ak plan kapital li a pral respekte 
pwomès pou bay tout Nouyòkè sèvis pi rapid ak fyab — yon nesesite pou pasaje yo gen 
yon vwayaj san estrès.  
  
Tren LIRR ak Metro-North p ap onore tikè yo, epi kliyan yo pa kapab sèvi ak tikè yo ant 
de wout ray yo — estasyon ke LIRR ap sèvi yo pral bezwen yon tikè separe chak mwa 
ak rabè pa rapò ak estasyon Metro-North ap sèvi yo.  
  
Ou ka achte tikè ki gen rabè sou aplikasyon TrainTime lan sou Fanmi Tarif yo — 
aplikasyon an disponib pou telechaje sou App Store ak Google Play Store. Pasaje yo 
kapab tou achte tikè rabè nan tren an nan men kondiktè a san yo pa peye yon frè 
siplemantè.  
  
Pwogram rabè "Wikenn Ivè" a pou moun ki gen tikè chak mwa yo prevwa rive nan fen 
mwa mas, dapre MTA a.  

